
E ELEÇIOIN 
DA COMPAGNA
E A BIBLIOTECA
SOCIALE

di Franco Bampi

Ghe semmo! Sabbo çinque de mazzo, da-a fin do Parla-
mento a sett’oe de seia, e domenega sei, de matin da
neuv’oe a mezogiorno, ghe saiâ e eleçioin pe-o reneuvo
de càreghe sociali. E liste di candidæ e e notiçie relative
a-e eleçioin son publicæ in fondo a sto Boletin chi. Mi
spero solo che saian ben ben i sòcci che vegnian a votâ.
Anche parteçipâ a ’n momento scignificativo comme o
reneuvo de càreghe sociali o l’é ’n mòddo pe fâ sentî che
semmo in tanti e che voemo o ben de Zena e da Liguria.

O Consolato e a Consulta, ch’an governòu A Compagna
pe questi quatr’anni, àn portòu a conpimento ’na cösa in-
portante: l’aprovaçion do neuvo Statuto e a consegoente




